
2021-2022 წლის საუკეთესო პრაქტიკის პროგრამაში მონაწილეობაზე
წყალტუბოს მუნიციპალიტეტი
1. პრაქტიკის/ინიციატივის სათაური: ურბანულ გარემოში არსებული მწვანე სივრცეების ათვისება და კულტურული ჰაბის შექმნა.
(სათაურში მოკლედ უნდა მიეთითოს პროექტის შინაარსი)

2. თემატიკა:
ა. საერთაშორისო დონორებთან თანამშრომლობა და განვითარების პროექტებისთვის საერთაშორისო დაფინანსების მოძიების წარმატებული გამოცდილება;
3. პრაქტიკის/ინიციატივის ავტორი/ინიციატორი: 
(განაცხადის შემვსების მონაცემები: სახელი, გვარი, თანამდებობა, საკონტაქტო ინფორმაცია (ტელეფონი, ელ-ფოსტა)
მარეხ კანკაძე-წყალტუბოს მუნიციპალიტეტის მერიის  ეკონომიკური განვითარებისა და ქონების მართვის სამსახურის უფროსი
ტელეფონი: 591-05-90-13
 ელ-ფოსტა:marexikankadze@gmail.com
თამარ ფანცხავა-წყალტუბოს მუნიციპალიტეტის მერიის  ეკონომიკური განვითარებისა და ქონების მართვის სამსახურის უფროსი სპეციალისტი
ტელეფონი: 591-05-90-17
 ელ-ფოსტა:tamrikopancxava@gmail.com

4. მუნიციპალიტეტის ზოგადი მონაცემები: 
(ძირითადი ინფორმაცია მუნიციპალიტეტის შესახებ: დასახელება, გეოგრაფიული მდებარეობა, მოსახლეობის რაოდენობა, და ა.შ.)
         წყალტუბოს მუნიციპალიტეტი დასავლეთ საქართველოს ცენტრალური ნაწილში, კოლხეთის დაბლობის აღმოსავლეთით, მდინარეების რიონისა და გუბისწყლის ხეობებში მდებარეობს და იმერეთის რეგიონს მიეკუთვნება. მუნიციპალიტეტის ტერიტორიის ფართობი – 700,1 კმ2. ადმინისტრაციული ცენტრია – ქ. წყალტუბო. მანძილი ადმინისტრაციულ ცენტრსა და ქვეყნის დედაქალაქთან შორის – 249 კმ-ია, ტრანსპორტირების დრო სამი საათია, მუნიციპალიტეტი 7 კმ-ითაა დაშორებული სიდიდით საქართველოს მეორე ქალაქთან ქუთაისთან. წყალტუბოს მუნიციპალიტეტის ტერიტორიაზე მდებარეობს ქუთაისის საერთაშორისო აეროპორტი. მანძილი ადმინისტრაციულ ცენტრსა და უახლოეს ფოთის პორტს შორის - 98 კმ. წყალტუბოს მუნიციპალიტეტში გადის საერთაშორისო მნიშვნელობის თბილისი-სენაკი-ლესელიძის საავტომობილო გზა.   
            წყალტუბოს მუნიციპალიტეტის შემადგენლობაში შედის ქალაქი წყალტუბო - ადმინისტრაციული ცენტრი  და 49 სოფელი, რომელთაგან ორი დაუსახლებელია.
             2020 წლის აღწერის მონაცემებით, წყალტუბოს  მუნიციპალიტეტის მოსახლეობის რაოდენობა 46 883-ს შეადგენს, საიდანაც ქალაქად მცხოვრებია 20%, სოფლად  80%, მათ შორის 50.05%-ს ქალები, ხოლო 49,95%-ს მამკაცები შეადგენენ. მუნიციპალიტეტის მოსახლეობის სიმჭიდროვე შეადგენს 106 კაცს 1/კმ2-ზე. მოსახლეობის სტრუქტურა შემდეგი სახისაა: ქართველები 97,5%, ეროვნული უმცირესობა 2,5%. ასევე, აფხაზურ-ქართული კონფლიქტის გამო 1993 წლიდან დღემდე მუნიციპალიტეტის ტერიტორიაზე სულ  5754 იძულებით გადაადგილებული პირია აფხაზეთიდან. 
    5.მუნიციპალიტეტის მახასიათებლები: 
(გარემოებები, რომლებიც გავლენას ახდენს მუნიციპალიტეტის საქმიანობაზე).

           წყალტუბო იმ უიშვიათესი კურორტების რიცხვს მიეკუთვნება,  რომელთა დაგეგმარება და განაშენიანება  მეცნიერულად  დასაბუთებული, ორიგინალური გენერალური გეგმის მიხედვით  განხორციელდა.  აიგო   22   სანატორიუმი,   მათგან არაერთი არქიტექტურული ხელოვნების ნიმუშს წარმოადგენს,  ხელოვნურად გააშენეს 150-ზე  მეტი განსხვავებული სახეობის  ფოთლოვანი და წიწვოვანი  მცენარეული კულტურა. სიმწვანეში  ჩაეფლო   მკურნალი წყაროები  და   9 სააბაზანო.  ეს ყველაფერი გეგმის თანახმად ამფითეატრის ფორმით, ,,წრიულობის პრინციპით’’ განლაგდა. სწორედ მისი ადგილმდებაროიბიდან გამომდინარე წყალტუბოს მუნიციპალიტეტი  მიმზიდველ ადგილად ითვლება საცხოვრებლად, სამუშაოდ, ტურისტული და ინვესტირების თვალსაზრისით რეგიონის სხვა მუნიციპალიტეტებთან შედარებით.  ქალაქს აქვს 75 ჰა. გართობისათვის განკუთვნილი დასასვენებელი პარკი. პარკში ფუნქციონირებს ატრაქციონები, კაფეები. პარკი აღჭურვილია WF  სისტემით. 
             წყალტუბოს მუნიციპალიტეტი მაღალი დონის სპა კურორტია, ამიტომ განსაკუთრებული როლი მუნიციპალიტეტისათვის სამკურნალო ტურიზმის განვითარებას ენიჭება. სამკურნალო ტურიზმის განვითარების კუთხით კი წყალტუბოს მუნიციპალიტეტში ფუნქციუნირებს მაღალი სტანდარტების ოთხი აბაზანა, მათ შორისაა საყოველთაოდ ცნობილი N6 წყარო, რომელიც სტალინის აბაზანის სახელწოდებითაა ცნობილი. ტურისტული მიმზიდველობის კუთხით ქალაქ წყალტუბოში მოწყობილია ხელოვნურად შექმნილი ე.წ „ცივი ტბის“ ტერიტორია. ტბაზე მოწყობილია სანაოსნო ინფრასტრუქტურა, საზაფხულო სეზონზე  ფუნციონირებს ორი აუზი და რესტორანი. ქალაქში ფუნქციონირებს სასტუმროები, კაფეები, რესტორნები და სწრაფი კვების ობიექტები.
              წყალტუბოს მუნიციპალიტეტი არ წარმოადგენს სეზონურ კურორტს, ეს არის კურორტი წელიწადის 12 თვის განმავლობაში. ასევე, ბუნებრივი სამკურნალო საშუალებაა კარსტული მღვიმეები. მღვიმეების მიკროკლიმატი გამოიყენება  ბრონქიალური ასთმის, სტენოკარდიის, ჰიპერტონიული დაავადებების, ნევროზის და ქრონიკული პნევმონიის სამკურნალოდ. განსაკუთრებული კლიმატი ახასიათებს ,,პრომეთეს’’, ,,სათაფლიისა’’ და ,,საწურბლიას’’ მღვიმებს.  უცხოელი ტურისტების დიდ ნაწილს წყალტუბოს მუნიციპალიტეტში სწორედ ეკო და სათავგადასავლო ტურზმი იზიდავს. გარდა დაცული ტერიტორიებისა, მღვიმეებისა, ასევე, ისტორიულ-კულტურული ძეგლების სიმრავლე ეკო-ტურიზმის განვითარებისთვის საუკეთესო პირობებს ქმნის. მუნიციპალიტეტის ტერიტორიაზე  არის სხვადასხვა ისტორიული ძეგლები: თამარის ციხე დარბაზი, იოანე ნათლისმცემლის სახელობის უძველესი ეკლესია, მხარეთმცოდნეობის მუზეუმი, ასევე გიორგი ახვლედიანისა და ნიკო ლორთქიფანიძის სახლ-მუზეუმები. დიდი ქართველი მწერლის ოტია იოსელიანის სახლ-მუზეუმი „ოტიას ეზო“.

· შიდა ფაქტორები - იმ გარემოებების აღწერა, რომელიც გავლენას ახდენს საუკეთესო პრაქტიკის კონკურსში წარდგენილი პროექტის განხორციელებაზე, მაგ.: საჯარო მოხელეების კვალიფიკაცია, ფინანსური რესურსი, ტექნიკური შესალებლობები და ა.შ.;
         წყალტუბოს მუნიციპალიტეტის ადგილობრივი თვითმმართველობა გამოირჩევა  მაღალი კვალიფიციური კადრებით. სწორედ ამ საჯარო მოხელეთა ცოდნამ, კვალიფიკაციამ და მუნიციპალიტეტის მიმართ განსაკუთრებულმა ინტერესებმა განაპირობა ის გარემოება, რომ წყალტუბოს მუნიციპალიტეტი კონკურსის წესით შერჩეული იყო ევროკავშირი-გაეროს განვითარების პროგრამის ერთობლივ ინიციატივაში მონაწილეობის მისაღებად. 
 EU-UNDP მერები ეკონომიკური ზრდისთვის ფარგლებში ადამიანზე ორიენტირებული დიზაინ მეთოდის გამოყენებით მენტორინგისა და სწავლების ინიციატივაში „ურბანული ხედვა“ (Urban Imaginaries), წარმატებულმა მონაწილეობამ  განაპირობა, რომ  წყალტუბოს მუნიციპალიტეტმა მიიღო 60 000 ევროს დაფინანსება სწავლების პროცესში დაგეგმილი ინიციატივის განსახორციელებლად.
· გარეშე ფაქტორები - ეკონომიკური, სოციალური და პოლიტიკური მდგომარეობა, ასევე, მუნიციპალიტეტის საქმიანობაზე გავლენის მქონე სხვა ფაქტორები (მნიშვნელოვან სატრანზიტო გზასთან სიახლოვე, მსხვილ საერთაშორისო პროექტში ჩართულობა და ა.შ.), რომლებსაც შეეძლო გავლენა მოეხდინა პროექტის განხორციელებაზე;
            წყალტუბოს მუნიციპალიტეტს გააჩნია საკმაოდ მაღალი პოტენციალი და რესურსი ტურიზმის განვითარების კუთხით, რითაც მუნიციპალიტეტს შეუძლია განავითაროს დივერსიფიცირებული ეკონომიკა. ასევე, ცენტრალური ხელისუფლების მაღალი ინტერესი და ჩართულობა კურორტის განაშენიანების დაგეგმვის, ინვესტორების მოზიდვისა და ინვესტიციების განხორციელების კუთხით,  რაც  გააუმჯობესებს ადგილობრივი მოსახლეობის ეკონომიკურ-სოციალურ მდგომარეობას, შეიქმნება სამუშაო ადგილები ადგილობრივი მოსახლოებისთვის და ფართო მასშტაბით მოხდება მუნიციპალიტეტის გარე პოზიციონირება. 
        მუნიციპალიტეტის საქმიანობაზე გავლენა მოახდინა ასევე, ევროკავშირის ინიციატივაში „მერები ეკონომიკური ზრდისთვის’’ მუნიციპალიტეტის ჩართულობამ და მათი მხარდაჭერით მუნიციპალიტეტის მიერ სტრატეგიული დოკუმენტის შექმნამ. ამასთან, M4EG ქსელის წევრ მუნიციპალიტეტებს სთავაზობს სხვადასხვა სასწავლო პროგრამას, რაშიც წყალტუბოს გუნდი აქტიურ მონაწილეობას იღებს და ახალ ცოდნას და უნარებს იძენს. 
6. პრაქტიკის/ინიციატივის მოკლე აღწერა: 
 (მაქსიმუმ ერთი გვერდი)

· გამოწვევა - პრობლემის მნიშვნელოვანი გარემოებების მითითება;

         კოვიდ პანდემიამ უარყოფითი გავლენა იქონია სხვადასხვა სფეროზე, მათ შორის საზოგადოებრივ ცხოვრებაზე. ქვეყანაში არსებული შეზღუდვების გათვალისწინებით კულტურული ღონისძიებების ჩატარება შეიძლებოდა მხოლოდ ღია სივრცეებში, თუმცა მუნიციპალიტეტს არ გააჩნდა ისეთი კეთილმოწყობილი ღია სივრცე, სადაც შესაძლებელი იქნებოდა სხვადასხვა კულტურული ღონისძიებების ერთ სერვისში თავმოყრა. ასევე, ღია სივრცე შეგვექმნა ქალაქის ფარგლებს გარეთ, რადგან ადგილობრივ თვითმმართველობას სურვილი ჰქონდა მაქსიმალურად გამოეყენებინა სოფლებში არსებული პოტენციალი, რათა გააძლიერებინა სოფლის როგორც ეკონომიკური, ასევე სოციალური მდგომარეობა და არ შექმნოდა სოფლად მცხოვრებ მოსახლეობას  განცდა, რომ ადგილობრივი თვითმმართველობა მხოლოდ ქალაქის კეთილდღეობაზე ზრუნავს. მუნიციპალიტეტის მიერ არჩეული გამოწვევა კი გამოვლინდა ჩატარებული ინტერვიუების დროს და  მომხმარებელზე ორიენტირებული კვლევის შედეგად. 
             UNDP პროგრამის ფარგლებში სწავლება დავიწყეთ ნულიდან, არ ვიცოდით ბევრი სიტყვის განმარტება და მნიშვნელობა,  რაც ამ სწავლების დროს უნდა გამოგვეყენებინა.             UNDP   წარმომადგნლებთან თანამშრომლობითა და მხარდაჭერით შევძელით იმ პრობლემის გამოვლენა და აღმოფხვრა, რომლებიც უშუალოდ ადგილობრივი მოსახლეობის ინტერესებიდან გამომდინარეობდა. შევქმენით სამუშაო ჯგუფი, თავდაპირველად დავიწყეთ ადამიანზე/მომხმარებელზე ორიენტირებული დიზაინის მეთოდების შესწავლა, გავეცანით მომხმარებელზე ორიენტირებული კვლევის მეთოდოლოგიას, რაც ფაქტიურად ნაკლებად ხდებოდა მუნიციპალიტეტის მიერ, დავიწყეთ დიზაინ-მეთოდის ინსტრუმენტების გამოყენება, სწავლების გზაზე დაგვჭირდა დახმარება საკვლევი პრობლემის გამოვლენაში ადამიანზე ორიენტირებული დიზაინ-მიდგომის გამოყენებით. დავიწყეთ ინტერვიუების ჩატარება, გამოვკითხეთ ადგილობრივი მოსახლეობა, სხვადასხვა სექტორის წარმომადგენლები, მათ შორის ბიზნეს სექტორი, კულტურული სფეროს წარმომადგენლები, ახალგაზრდები, სკოლის მოსწავლეები, პედაგოგები, რათა იდეები მოგვერგო ინტერვიუების დროს გამოვლენილ გამოწვევებზე. სწავლების დროს  დავიწყეთ ინფორმაციის გაცვლა  მუნიციპალიტეტში  უკვე განხორციელებულ ინოვაციურ საქმიანობაზე პროგრამაში მონაწილე სხვა მუნიციპალიტეტის წარმომადგენლებთან. მუნიციპალიტეტისათვის პრიორიტეტი იყო ის გარემოება, თუ რამდენად ვირჩევთ სწორ გზას პრობლემების გადაჭრისას, პრობლემის ნაწილზე უნდა გავამახვილოთ ყურადღება თუ მთლიან პრობლემაზე. ფიქრი პრობლებმის მოგვარების შესაძლო გზებზე. დავიწყეთ იდეების გენერირება და უკვე შემდგომ პროტოტიპების ფაზის გავლა. გავაკეთეთ დასკვნა, რომ  ყოველთვის უნდა ვიყოთ შედეგზე ორიენტირებული, რადგან  შესაძლებელია მოხდეს მცდარ იდეაზე ძალიან ბევრი რესურსის დახარჯვის რისკი, უნდა ვიფიქროთ იმაზე, თუ როგორ იმუშავებს ჩვენი იდეა რეალურ სამყაროში, როგორი იქნება ის და რეალურად როგორი დამოკიდებულება ექნება ადგილობრივ მოსახლოებას, ფაქტიურად ეს არის მოდელი, საკუთარი მოსაზრებების გადამოწმებისთვის, თუ რამდენად სჭირდება შემოთავაზებული იდეა საზოგადეობას და რამდენად ადეკვატურად  იქნება იგი მიღებული მოსახლეობის მიერ.   

· წარსული გამოცდილება - როგორ ხდებოდა გამკლავება აღნიშნულ პრობლემასთან და რა უშლიდა ხელს მის აღმოფხვრას;
წარსულის გამოცდილებას თუ გადავხედავთ, პრობლემების შერჩევის პროცესში პრიორიტეტების განსაზღვრა მოსახლეობის ჩართულობით ნაკლებად  ხდებოდა, არ ტარდებოდა ინტერვიუები, ექსპერიმენტები, რომელიც იძლეოდა იმის განსაზღვრას რამდენად ვირჩევთ სწორ გზას პრობლემების გადაჭრისას  და როგორ შეიძლებოდა პრობლემის ეფექტურად გადაჭრა. მუნიციპალიტეტს არ ქონდა ისეთ საერთაშორისო დონორებთან თანამშრომლობა, რომელიც გვთავაზობდა  ხანგრძლივი  სწავლების შესაძლებლობას, ინტერვიუების ჩატარებას, იდეების გენერირებას, პროტოტიპების განსაზღვრას, ექსპერიმენტის ჩატარებას და  პროექტებისთვის საერთაშორისო დაფინანსების მოძიების წარმატებულ  გამოცდილებას; 

პასუხი არსებულ გამოწვევაზე - მოკლე აღწერა და მიღწეული შედეგი.
წყალტუბოს მუნიციპალიტეტი ჩართულია ევროკავშირისა (EU) და გაეროს განვითარების პროგრამის (UNDP) რეგიონულ პროგრამაში „მერები ეკონომიკური ზრდისთვის“ M4EG და მიიღებს ევროკავშირის ხელშეწყობას ინოვაციური პროექტის განხორციელებისთვის. კერძოდ, პროექტის განსახორციელბლად შერჩეულ იქნა  წყალტუბოს მუნიციპალიტეტის სოფელ ჩუნეში მდებარე დიდი ქართველი მწერლის ნიკო ლორთქიფანიძის სახლ-მუზეუმის ტერიტორია, იდეა მოიცავს ქალაქის ფარგლებს  გარეთ  ერთიან სივრცეში თავმოყრილი კულტურული ჰაბის შექმნას. იდეა პასუხობს ისეთ მნიშვნელოვან პრობლემას, როგორიცაა ინფრასტრუქტურის მოწესრიგება (სველი წერტილები, მათ შორის ადაპტირებული) შესაბამის ლოკაციაზე.  მუნიციპალიტეტის მიერ პროექტის წარმატებით განხორიცლებისთვის წყალტუბოს მუნიციპალიტეტმა საერთაშორისო დონორი ორაგნიზაციისგან მიიღო  60 000 ევრო. ამ პროექტის განხორციელებით ასევე მუნიციპალიტეტმა ხელი შეუწყო  ნიკო ლორთქიფანიძის სახლ-მუზეუმის ფუნქციური რევიტალიზაციის პროცესს, რადგან ლოკაცია დატვირთულიყო არა მარტო მუზეუმის სტატუსით, არამედ კულტურული ჰაბის შექმნით ხელი  შეეწყობდა შესაბამისი ლოკაციის სხვა ფუნქციურ დატვირთვას.

7. განხორციელებული პრაქტიკის/კონკრეტული ინიციატივის დეტალური აღწერა:
(გამოწვევის გამკლავების მიზნით გაწეული სამუშაო)
        პროექტის შინაარსი:

წყალტუბოს მუნიციპალიტეტი ჩართულია ევროკავშირისა (EU) და გაეროს განვითარების პროგრამის (UNDP) რეგიონულ პროგრამაში „მერები ეკონომიკური ზრდისთვის“ M4EG და მიიღებს ევროკავშირის ხელშეწყობას ინოვაციური პროექტის განხორციელებისთვის. ამ კუთხით მუნიციპალიტეტი გამარჯვებულად გამოვლინდა და გაიარა ათ თვიანი   მენტორინგისა და სწავლების ინიციატივა „ურბანული ხედვა“ (Urban Imaginaries).
პროექტის განხორციელებამდე საერთაშორისო დონორი ორგანიზაცია UNDP  მიერ ჩატარდა შეხვედრა, სადაც მუნიციპალიტეტმა მიიღო  დეტალური ინფორმაცია თუ როგორ უნდა მომხდარიყო პროექტის განხორციელება. კერძოდ ინფორმაცია ინოვაციური პროექტის განხორციელებისთვის. კოვიდ პანდემიიდან გამომდინარე, ქვეყანაში არსებული შეზღუდვების გათვალისწინებით კულტურული ღონისძიებების ჩატარება შეიძლებოდა მხოლოდ ღია სივრცეებში, თუმცა მუნიციპალიტეტს არ გააჩნდა ისეთი კეთილმოწყობილი ღია სივრცე, სადაც შესაძლებელი იქნებოდა სხვადასხვა კულტურული ღონისძიებების ერთ სერვისში თავმოყრა. ასევე, ღია სივრცე შეგვექმნა ქალაქის ფარგლებს გარეთ, რადგან ადგილობრივ თვითმმართველობას სურვილი ჰქონდა მაქსიმალურად გამოეყენებინა სოფლებში არსებული პოტენციალი, რათა გააძლიერებინა სოფლის როგორც ეკონომიკური, ასევე სოციალური მდგომარეობა და არ შექმნოდა სოფლად მცხოვრებ მოსახლეობას  განცდა, რომ ადგილობრივი თვითმმართველობა მხოლოდ ქალაქის კეთილდღეობაზე ზრუნავს. მუნიციპალიტეტის მიერ არჩეული გამოწვევა კი გამოვლინდა ჩატარებული ინტერვიუების დროს და  მომხმარებელზე ორიენტირებული კვლევის შედეგად.  UNDP პროგრამის ფარგლებში შევქმენით სამუშაო ჯგუფი, თავდაპირველად დავიწყეთ ადამიანზე/მომხმარებელზე ორიენტირებული დიზაინის მეთოდების შესწავლა, გავეცანით მომხმარებელზე ორიენტირებული კვლევის მეთოდოლოგიას, რაც ფაქტიურად ნაკლებად ხდებოდა მუნიციპალიტეტის მიერ, დავიწყეთ დიზაინ-მეთოდის ინსტრუმენტების გამოყენება, სწავლების გზაზე დაგვჭირდა დახმარება საკვლევი პრობლემის გამოვლენაში ადამიანზე ორიენტირებული დიზაინ-მიდგომის გამოყენებით. მუნიციპალიტეტისათვის პრიორიტეტი იყო ის გარემოება, თუ რამდენად ვირჩევდით სწორ გზას პრობლემების გადაჭრისას,  დავიწყეთ იდეების გენერირება და უკვე შემდგომ პროტოტიპების ფაზის გავლა. სამუშაო ჯგუფის მიერ ხდებოდა ინტერვიუების ჩატარება, გამოვკითხეთ ადგილობრივი მოსახლოება, სხვადასხვა სექტორის წარმომადგენლები, მათ შორის ბიზნეს სექტორი, კულტურული სფეროს წარმომადგენლები, ახალგაზრდები, სკოლის მოსწავლეები, პედაგოგები, რათა იდეები მოგვერგო ინტერვიუების დროს გამოვლენილ გამოწვევებზე. მუნიციპალიტეტის მიერ ჩატარდა ექსპერიმენტი იმ იდეის განხორიცლებისა, რასაც საბოლოოდ გამარჯვებული პროექტი მოიცავდა. კერძოდ, ჩავატარეთ გრანდიოზული კულტურული ღონისძიება ნიკო ლორთქიფანიძის სახელობის სახლ-მუზეუმის ტერიტორიაზე, რომელიც ფუნქციურად დავტვირთეთ და გამოვყავით სხვადასხვა სივრცეები კერძო სექტორისთავის, სხვადასხვა კულტურული ღონისძიებების ჩატარებისთვის, სამხატვრო ნამუშევრების გამოფენებისთვის,  ადგილობრივი პროდუქციის გამოფენა-გაყიდვების მოსაწყობად, საბავშო გასართობი ატრაქციებისთვის,  სამუშაო ჯგუფის მიერ შემუშავდა კითხვარები  ადგილობრივი მოსახლოებისათვის იმის თაობაზე, თუ როგორია მათი თვალით დანახული ის პრიორიტეტები, რაც მუნიციპალიტეტს აქვს ან უნდა გააჩნდეს, როგორია მათი თვალით დანახული კეთილმოწყობილი სივრცე, რა პრობლემებია გადასაჭრელი. ჯგუფის წევრების მიერ ხდებოდა ადგილობრივ მოსახლოებაში კარდაკარ სიარული, მათი პრობლემების, ხედვისა და აზრის ჩამოყალიბება, რათა დაენახა მოსახლოებას, რომ  მცდარ იდეაზე ფულადი რესურსის დახარჯვა არამიზნობრივი ხარჯვაა და განხორციელდებიოდა ისეთი იდეა, რომელიც ორიენტირებული იქნებოდა ადგილობრივი მოსახლეობის კეთილდღეობაზე..ექსპერიმენტის ჩატარების დროს ნათლად დავინახეთ, რომ ადგილობრივ თვითმმართველობას თავისუფლად შეუძლია ხელი შეუწყოს კერძო სექტორის განვითარებასა და პოპულარიზაციას. კულტურული  ღონისძიებების მასიურად განხორცილებით  კიდევ უფრო მეტი დაინტერესება იქნება კერძო სექტორის მხრიდან, რაც ხელს შეუწყობს ადგილობრივი ხელისუფლებისა და ბიზნეს სექტორის ჯანსაღ ურთიერთობას. ერთ სივრცეში სხვადასხვა კულტურული ღონისძიებების თავმოყრა დაგვეხმარება ადგილობრივი მაცხოვრებლების ცხოვრების წესის გაუმჯობესებაში, ახალგაზრდების კომუნიკაციის ხელშემწყობი პირობების შექმნასა და მათ შორის მობილობის შენარჩუნებაში, კულტურული ღონისძიებების მრავალფეროვნებაში, რაც გააღრმავებს ნდობის ფაქტორს ადგილობრივ მოსახლოებასა და თვითმმართველობას შორის.

· აქტივობათა გეგმა/გრაფიკი;
ყოველ კვირეულად მიმდინარეობდა სწავლების პროცესი (2022 წლის თებერვლის თვიდან დღემდე).
· განხორციელებისათვის მიღებული და გაფორმებული გადაწყვეტილებების ჩამონათვალი 

· ინფორმაცია მოქალაქეების, სხვადასხვა ორგანიზაციებისა და ინსტიტუციების ჩართულობის შესახებ; 
       აღნიშნული ინიციატივის განხორციელებაში ჩართულნი იყვნენ:
· კერძო სექტორი
· სხვადასხვა საზოგადოებრივი და სამოქალაქო ორგანიზაციები. 
· პედაგოგები, ახალგაზრდები, სტუდენტები, სკოლის მოსწავლეები.
· ადგილობრივი მოსახლეობა.
· ადგილობრივი მედია
· ინფორმაცია გამოყენებული რესურსის (ადამიანური, ფინანსური, მატერიალური) შესახებ;
გამოყენებულ იქნა ადამიანური რესურსი.
· განხორციელების პროცესში გამოკვეთილი პრობლემებისა და მათი გადაჭრის გზების აღწერა;

კულტურული ღონისძიების ჩასატარებლად მუნიციპალიტეტს ესაჭიროებოდა ერთ სივრცეში თავმოყრილი კომფორტული და კეთილმოწყობილი გარემო (სველი წერტილებით, სასმელი წყალი, საბავშვო სივრცე) და ამ მოწესრიგებულ გარემომდე კომფორტულად მისვლა (მოწესრიგებული ტრანსპორტი).ექსპერიმენტის ჩატარების დროს დავინახეთ, რომ მიუხედავად იმისა, რომ შესაბამის ლოკაციაზე არ იყო მოწესრიგებული ინფრასტრუქტურა, უამრავი ადამიანი მოვიდა, მათ შორის კერძო სექტორი, მშობლები ბავშვებთან ერთად, ასაკოვანი ადამიანები. მოულოდნელი იყო ის ფაქტი, რომ ადაპტირებული ინფრასტრუქტურის მიუხედავად კულტურული ღონისძიებაზე დასასწრებად მოვიდა შშმ პირები.
                
· ინფორმაცია იმ პარტნიორების შესახებ, ვინც ჩართულნი იყვნენ პროექტის დაგეგმვის, ან განხორციელების ეტაპზე;
 პროეტის დაგეგმვისა და განხორციელების ეპატპზე პროცეში უშუალოდ ჩართული იყო:
ადგილობრივი თვითმმართველობა (მერია და საკრებულო).
UNDP წარმომადგენლები
 ადგილობრივი მოსახლოება.
 კერძო და სამოქალაქო სექტორის წარმომდგენლები.
 პედაგოგები, ახალგაზრდები, მოსწავლეები. 
მიღწეული შედეგი: 
(დეტალური, დოკუმენტირებული ინფორმაცია მიღწეული შედეგების შესახებ)

· UNDP საერთაშორისო ორგანიზაციასთან თანამშრომლობისა და სწავლების საფუძველზე მუნიციპალიტეტმა შეძლო ადგილობრივი მოსახლეობის გამოკითხვით, ადამიანზე ორიენტირებული დიზაინ მეთოდის გამოყენებით სწორად შეერჩია იდეა, რომლის განსახორციელებლად შექმნიდა კომფორტულ და მოწესრიგებულ ინფრასტრუქტურას.  მუნიციპალიტეტს უკვე მიღწეული შედეგით აქვს გამოცდილება ყოველ წელს ადგილობრივი მოსახლეობის, ბიზნეს სექტორისა და ყველა დაინტერესებული პირების ჩართულობით, ინტერვიუებისა და ექსპერიმენტების ჩატარებით,  სწორად შეარჩიოს პრობლება და იპოვოს მისი გადაჭრის გზები. 
· ამაღლდა მოქალაქეების ნდობის ხარისხი ადგილობრივი ხელისუფლებისადმი;
· გაიზარდა ადგილობრი თვითვითმმართველობის ორგანოების საქმიანობის ღიაობის დონე;
· მუნიციპალიტეტმა გამოხატა მზაობა ითანამშრომლოს კერძო და სამოქალაქო საზოგადეობასთან და ყველა დაინტერესებულ პირთან.
· დანერგილ იქნა ინტერვიუების ჩატარების ფორმა.
· დანერგილ იქნა ექსპერიმენტის ჩატარების ფორმა.
· პროექტის განხორციელების შემდგომ შეიქმნება კულტრული ჰაპი, სადაც თავმოყრილი იქნება მულტიფუნქციური სერვისები. 
9.მიღებული გამოცდილება და გაკეთებული დასკვნები:
(ამ ნაწილში მოცემული უნდა იყოს პროექტის განმახორციელებლის  რჩევები და მოკლე გზამკვლევი იმათთვის, ვინც ეცდება აღნიშნული წარმატებული პრაქტიკა დანერგოს თავის მუნიციპალიეტეტში)

მიუხედავად იმისა, რომ სწავლება ხდებოდა ონლაინ ჩართვით, გარემომ და UNDP წარმომადგენლებთან  აქტიურმა თანამშრომლობამ ძალიან დიდი როლი შეასრულა ხანგრძლივი სწავლების პროცესში. პროექტის ფარგლებში ყველა საკითხი ჩვენთვის იყო ძირითადი, განსაკუთრებული ყურადღება გავამახვილეთ ისეთ საკითხებზე, როგორიცაა, ინტერვიუების ჩატარება მომხმარებლებთან/მოსახლეობასთან საკვლევი საკითხის უკეთ გასაგებად, რასაც ფაქტიურად მუნიციპალიტეტი არ გამოიყენებდა. სხვადასხვა პროექტების მომზადების ეტაპზე მუნიციპალიტეტი იყენებდა შეხვედრებს არა ინდივიდუალურად რომელიმე დარგისა თუ პროფესიის ადამიანებთან, არამედ  მოსახლოებასთან ერთობლივად, რა დროსაც ფაქტიურად მაინც რჩებოდა დაუკმაყოფლობის შეგრძნება ამა თუ იმ საკითხზე კონკრეტული აზრის გამოსატანად. ინტერვიუებმა და ინტერვიუების პროცესში უკვე სიღრმისეული კვლევა/ანალიზმა (sensenmaking) მოგვცა საშუალება ღრმად ჩავწვდეთ ადამიანზე მორგებულ პრობლემას და ამ პრობლემებიდან გამომდინარე გაკეთდეს ძირითადი მიგნებები, რომელთა გადასაჭრელად ადგილობრივმა თვითმართველობა უნდა მიიღოს შესაბამისი ზომები. ასევე, ძირითადი საკითხი იყო მირო დაფაზე დავალებების  გადატანა, შევისწავლეთ მისი გამოყენების/მოხმარების წესი, მეთოლოგია. გავეცანით მცირე პრეზენტაციებით, სხვადასხვა ქვეყნების მუნიციპალიტეტს, წარმოდგენა შეგვექნა მათ კულტურაზე, მოთხოვნებზე, პრობლემებზე. წყალტუბოს მუნიციპალიტეტმა დაიწყო უკვე შეძენილი ცოდნის გამოყენება სხვადასხვა პროექტების  განხორციელების დროს, სადაც გამოვიყენეთ მოსახლოებასთან ინტერვიუების ჩატარების მეთოდი. ნებისმიერი პროექტის გამოყენების დროს შევძლებთ ზუსტად განსაზღვროთ გამოწვევა, ზუსტად შეგვიძლია განვსაზღვროთ იდეა, რაც პროექტის შემადგენელი ნაწილია. ასევე, ამ პროექტის შემართებიდან და გავრცობიდან გამომდინარე მუნიციპალიტეტმა მოიპოვა გრანტი 20 000 ლარის ფარგლებში ამავე ლოკაციაზე, სადაც კულტურულ ჰაბს დაემატა საგანმანათლებლო სივრცე,  რაც ფაქტიურად ამავე პროექტის შემადგენელი ნაწილია.

· წარმატების განმსაზღვრელი ფაქტორები (მ.შ.: კონკრეტული მუნიციპალიტეტისათვის სპეციფიკური ფაქტორების ჩათვლით);           
· ინფორმაცია პრატიკის/ინიციატივის მდგრადობის შესახებ
· დაწყებულია პროექტრის განხორციელება.
· პროექტი შეტანილია მომავლი წლის ბიუჯეტში. 
· პროექტის განხორციელება უნდა დასრულდეს 2023 წელს.
10.საკრებულოს როლი:
· პროექტის/ინიციატივის დაგეგმვის, განხორციელების, შედეგების შეფასების საკითხში;
· საუკეთესო პრაქტიკის პროგრამის კონკურსში მონაწილეობისათვის პრეოქტის/ინიციატივის შერჩევის საკითხში;
· როგორი იყო საკრებულოში არსებული ფრაქციების დამოკიდეულება ამ საუკეთესო პრაქტიკის მიმართ;

· პროექტის/ინიციატივის დაგეგმვის, განხორციელების, შედეგების შეფასების საკითხში განსაკუთრებითი როლი მიუძღვის წყალტუბოს მუნიციპალიტეტის საკრებულოს. აქტურად მონაწილეობდა საკრებულოს წევრები დაგეგმილ ღონისძიებაში. 

·    საკრებულოს მიერ მიეცა	თანხმობა	წყალტუბოს მუნიციპალიტეტის  მერს	წყალტუბოს	მუნიციპალიტეტის	მერიასა  და	,,გაეროს განვითარების	პროგრამა	საქართველოში	(UNDP)“-ს	შორის  საგრანტო ხელშეკრულების	გაფორმების	თაობაზე.
11. პრატიკასთან/ინიციატივანსთან დაკავშირებული სამომავლო გეგმების მოკლე  მიმოხილვა;
      ერთ სივრცეში კულტურული ღონისძიებების  თავმოყრის შესაძლებლობა-კულტურული ჰაბის შექმნა,  კეთილმოწყობილი და ადაპტირებული ინფრასტრუქტურა  დაგვეხმარება ადგილობრივი მაცხოვრებლების ცხოვრების წესის გაუმჯობესებაში, ახალგაზრდების კომუნიკაციის ხელშემწყობი პირობების შექმნასა და მათ შორის მობილობის შენარჩუნებაში, კულტურული ღონისძიებების მრავალფეროვნებაში, ბიზნეს სექტორის  საქმიანობის ხელსეწყობაში, რაც გააღრმავებს ნდობის ფაქტორს ადგილობრივ მოსახლოებას, ბიზნეს სექტორსა და თვითმმართველობას შორის.
       პროექტის განხორციელება დღეის მდგომარებით წარმატებით მიმდინარეობს. ასევე, ამ პროექტის შემართებიდან და გავრცობიდან გამომდინარე მუნიციპალიტეტმა მოიპოვა გრანტი 20 000 ლარის ფარგლებში ამავე ლოკაციაზე, სადაც კულტურულ ჰაბს დაემატა საგანმანათლებლო სივრცე,  რაც ფაქტიურად ამავე პროექტის შემადგენელი ნაწილია. 


12. საკონტაქტო ინფორმაცია: 
(აქ მოცემული უნდა იყოს იმ პირების საკონტაქტო მონაცემები (სახელი, გვარი, სამსახურებრივი პოზიცია, ტელეფონი, ელ.ფოსტა), რომლებიც ჩართულნი იყვნენ პროექტის დაგეგმვასა და განხორციელებაში და, საჭიროების შემთქვევაში, შეუძლიათ პროექტის შესახებ დამატებითი ინფორმაცია მიაწოდონ დაინტერესებულ პირებს)
        მარეხ კანკაძე-წყალტუბოს მუნიციპალიტეტის მერიის  ეკონომიკური განვითარებისა და ქონების მართვის სამსახურის უფროსი, ტელეფონი: 591-05-90-13, ელ-ფოსტა:marexikankadze@gmail.com

13. თანდართული დოკუმენტების/მასალების სია 
 
დანართი N1:   სხვადასხვა სექტრორთან შეხვედრის ინტერვიუები    
დანართი N2:  კითხვარების ფორმა და შევსებული კითხვარები   დაინტერესებული პირების  მიერ.
[bookmark: _GoBack]დანართიN3:  ფოტო-მასალა
დანართი N4:  საგრანტო  ხელშეკრულება
დანართი N5:    წყალტუბოს ექსპერიმენტის გამოკითხვის შედეგები
დანართი N6: მიმართვა საკრებულოს
დანართი N7: საკრებულოს თანხმობა
დანართი N8:  თანხის გადმორიცხვის დოკუმენტი
დანართი N 9: მონაწილეთა სია
დანართი N10 დაკვირვების ჟურნალი
დანართი N11: https://miro.com/app/board/uXjVO_knElU=/?invite_link_id=180355246390 


დანართი N12: https://mail.google.com/mail/u/0/#sent?compose=new&projector=1

დანართი 13. https://docs.google.com/document/d/1KEL3xmsGiVtflABuvKmX0MSiCBt1_bTS/edit

დანართი14: https://docs.google.com/presentation/d/1a_BAqTgz6PVN77b1Zh6DzhXTkyIScYQm/edit#slide=id.g11a60886f35_0_225
დანართი N15:  განაცხადი

დანართი N16: პრეზენტაცია

დანართი N17: ურბანული გარდაქმნის პროგრამა



